
Annotatsiya. Oliy ta’lim muassasalarida italyan tilini chet tili sifatida o‘rganishda o‘zbek-zabon talabalar ko‘p
uchraydigan muammolar va ularning yechimlari o‘rganib chiqilgan ushbu maqolada, italyan tilining grammatik va
fonetik xususiyatlari o’zbek tiliga nisbatan tahlil gilingan. Shuningdek, maqolada bu muammolarni bartaraf etish
yo‘llari, ularni tushunish, yoki 0z ona tiliga moslashtirish kabi yechimlar keltirilgan.

Kalit so‘zlar: italyan tili, o‘zbek tili, til o‘rganishdagi qiyinchiliklar, fonetik va morfologik muammolar,
madaniyatlararo tafovut, lotin tili, lingvomadaniy jihat.

Chet tilini o‘rganish hozirgi kunda eng dolzarb masalalardan biri hisoblanadi. Shuning
uchun hozirgi vaqtda tahsil olayotgan yoshlarga chet tillarni o‘rganish uchun juda ko‘p
yangiliklar hamda imkoniyatlar yaratilmoqda. Ammo shunday keng shart-sharoitlarga
garamasdan, har bir til o‘rganuvchi yangi bir chet tilini o‘zlashtirish jarayonida bir gator
giyinchiliklarga uchraydi. Shu sabab ham, chet tilini mukammal o“zlashtirish o‘rganuvchi
tomonidan nafaqat uzluksiz va ko‘p vaqt sarf qilishni, shuningdek shu tilning strukturasi, o'z
ona tilidan farqli jihatlari, yoki ma’lum bir mavjud bo‘lmagan qoida va tuzilmalarni tushunishni
talab etadi.

Shu sababli ushbu maqolada o‘zbek tili ona tili hisoblangan so‘zlashuvchilarning italyan
tilini o‘rganish jarayonida yuzaga keladigan ma’lum qiyinchiliklar, hamda ularni tushunish,
yoki 0z ona tiliga moslashtirish kabi yechimlar keltirilgan.

Men italyan tilini o‘rgatish mobaynida “italyan tilini o‘rganish juda oson ekan, shu
sababli bu tilni o‘rganishga qaror qildim” kabi so‘zlarni ko‘p marotaba eshitganman. Ammo

aslida bunday emas. Sababi italyan tili qadimiy lotin tilidan kelib chiggan, u esa juda gqadimiy
va boy madaniyat vakillarining ona tili hisoblangan. Hozirgi kunga kelib o‘lik til hisoblansa-da,
lotin tilining avlodi va hozirgi zamonaviy ko‘rinishi - bu italyan tili desak ham bo‘ladi. Bundan
kelib chigadiki, italyan tili leksik boylikka ega, turli xil ifoda va stilistik vositalarni hamda
murakkab grammatik tuzilmalarni oz ichiga olgan tildir. Ammo o‘zbek tili ham o‘ziga xos
fonetik, morfologik hamda sintaktik qurilishga ega boy tildir. Demak, bu ikki tilni o‘rganishda
yuzaga keladigan muammolar gaysilar va ularning yechimini qanday topish mumkin?

Birinchi navbatda yuzaga keladigan tafovut bu - ikki tilning boshqa-boshqa til oilasiga
mansubligidir. Ozbek tili dunyo tillari orasida eng qadimgi tillardan biri bo‘lib, u turkiy tillar
oilasiga mansubdir. U o‘zbek xalqining milliy adabiy tili, bir-biridan fonetik, morfologik va
leksik xususiyatlari bilan farqlanib turadigan qarluq-chigil-uyg‘ur, qipchoq va o‘g‘uz lahjalari
hamda ko‘plab katta-kichik shevalardan iborat [3; 13-14 b.].

Italyan tili esa roman tillar oilasiga mansub, ya'ni u boshqa roman tillari (portugal, ispan,
katalan, fransuz, rumin) kabi lotin tilidan kelib chiggan. Ammo italyan tili o‘sha davr
yozuvchilari tomonidan ishlatilgan klassik lotin tilidan shakllanmagan, aksincha “latino
volgare” (xalq lotin tili) deb nomlangan so‘zlashuv tilidan paydo bo‘lgan. Latino volgare — bu
Rim imperiyasining turli xalqlari gapiradigan lotin tilining variantlari to‘plamidir. Uning adabiy
lotin tilidan asosiy farqi mahalliy lingvistik substratlarning katta ta’siri va yozuv bilan bog'liq
strukturaning etishmasligi [1; 39-40 b.].

1. Grammatik nuqtai nazardan, yuzaga keladigan muammo bu - artikllarning shakli
va qo‘llanilishi bilan bog‘liq (shuningdek, bunda italyan tilida artiklning mavjudligi,
o‘zbek tilida esa artikllarning yo‘qligi ham hisoblanadi). Amaliyot shuni
ko‘rsatadiki, ko‘pchilik uchun artikl formasining to‘g‘ri ishlatilishi hamon hal qilib
bo‘lmas masala hisoblanadi. Agar variant sozning undosh yoki unli tovush bilan
boshlanishiga ko‘ra tanlanishi qiyinchilik tug‘dirmasa (la donna, 'amica), har xil
holatdagi undosh tamoyillarning qarama-qarshiligi bilan variantni tanlash
ko‘pincha mexanik aqliy harakat darajasida qoladi va avtomatik mahorat
darajasiga yetib bormaydi, ehtimol bu uning tushuntirilmaganligi sabablidir. Bu
muammo aniq artiklning mujskoy roddagi: birlikda il/lo, ko‘plikda i/gli,
shuningdek, bello, quello sifatlarining aniqlanib kelayotgan otlar oldidan
go‘llanilishi bilan bog'liq [2; 197-199].

Chunki italyan tilida artikllar turli shakllarga ega bo‘lib, ularning ma’lum shaklini
ishlatish yoki ishlatmaslikni aniq bir qoidalarga hamda ma’noning o‘zgarishiga olib keladi.
Misol uchun, italyan tilidagi “Nella stanza c’era una signorina Marinelli” jumlasini tahlil qilaylik:

Nella stanza c’era una signorina Marinelli - Xonada qandaydir Marinelli xonim bor
edi.

Bu yerda italyan tilidagi “una” — noaniq artiklning ishlatilishi, gapirayotgan inson
uchun xonada unga noma’lum bo‘lgan Marinelli ismli ayol kishining borligini anglatyapti.
O‘zbek tilida esa, artikl mavjud bo‘lmaganligi sababli, bu tilda uning ekvivalentini ishlatish
orqgali, ya’'ni noaniq artikl o‘zbek tilida so‘roq olmoshi yordamida ifodalaymiz. Demak, artikl
mavzusini o‘rganayotgan vaqtda, biz o‘zbek tilida so‘zlashuvchilarga dastlab artiklning italyan
tilida qanday funksiyani bajarishi, uning gapdagi ma’no anglatish vazifasini tushuntirishimiz
hamda, o‘zbek tilida uning ekvivalenti sifatida qanday gap bo‘laklarini ishlatishimiz mumkinligi
tushuntirishimiz lozim.

2. Keyingi kop uchraydigan qiyinchiliklarda biri - bu predloglarning qo‘llanilishi.
Aynan predloglarning qo‘llanilishi har doim ham qat’iy belgilangan qoidalarga
ko‘ra ishlatilmaydi. Ko‘p hollarda ma’lum bir predlogning ishlatilishi gapdagi
ma’lum bir so‘zga bog‘liq bo‘ladi. Bu esa o‘rganuvchida eslab qolish qobiliyatini
mustahkamlashni talab etadi. Biz bilamizki italyan tilida kelishiklar mavjud emas,
shuning uchun ular gap bo‘laklarini predloglar yordamida bog‘lashadi. Ozbek tilida
esa predloglar emas kelishik qo‘shimchalari qo‘llaniladi. Odatda o‘zbek tilidagi
kelishik qo‘shimchalariga ma’lum predloglar to‘g‘ri keladi. Masalan:

Jo‘nalish kelishigi “-ga” italyan tilidagi “a” predlogi:

uyga keladi - viene a casa

O‘rin-payt kelishigi “-da” italyan tilidagi “a” predlogi:

uyda qoladi - rimane a casa

Chiqish kelishigi “-dan” italyan tilidagi “da” predlogi:

uydan chiqadi - esce da casa

Bu ko‘pchilik hollarda to‘g‘ri keladi, ammo gapdagi ba’zi so‘zlar kelganda aynan o‘sha
predlogni ishlatish xato bo‘ladi, misol uchun:

“O‘qituvchidan so‘radim” - mos keladigan predlog bu “da” bo‘lishi kerak, ammo bu
holatda o‘qituvchi ya’'ni shaxs bo‘lganligi uchun “a” predlogini ishlatish to‘g‘ri, ya'ni Ho chiesto
all'insegnante. Yoki boshqa bir misolni keltiramiz, yuqorida uyda qoladi gapida biz -da uchun
italyan tilidagi “a” predlogini qo‘lladik, ammo agar gapimiz “Idorada qoladi” shaklida
bo‘lganida, idora so‘zi bo‘lganligi tufayli bunday holatda biz “in” predlogini qo‘llashimiz zarur
“Rimane in ufficcio”.

Demak, biz predloglar mavzusini o‘tganimizda, har bir kelishik qo‘shimchasiga ma’lum
bir bitta predlogni emas, balki unga gapning tuzilishi hamda qo‘llaniladigan ma’lum so‘zlarni
keltirib bir nechta predloglarning to‘gri kelishini aytib o‘tishimiz zarur. Shu orqali biz
o‘rganuvchilarga umumiy tasavvurni yarata olamiz, hamda keyinchalik ular kontekstdan kelib
chiggan holda to‘g‘ri predloglarni ishlata oladilar.

3. Yana bir kop uchraydigan qiyinchiliklardan biri bu - fe'l. Fe’l borasida italyan tili
o‘rganuvchilari ozbek tilida uchramaydigan bir qator zamonlarga duch keladi.
Bunda muhimi fe’llarning nafaqat shakllari, balki ularning ishlatilish mohiyatini
ham tushunish talab etiladi. Italyan tilida 8 ta aniqlik mayli zamonlari va 2 ta shart
mayli zamoni mavjud, ammo bu hali hammasi emas. Bundan tashqari italyan tilida
yana qo‘shimcha subyektivlikning yana 4 ta zamonini o‘rganishga to‘gri keladi.
Zamonlar sonining ko‘pligiga qaramasdan, ularning ko‘p qismining shakllari juda
oson va bir xil prinsipga ko‘ra hosil qilinadi. Gap shundaki, asosiy qiyinchilik italyan
tilida fe’llarning shakllari emas, balki fe’lning zamon va mayllarining ishlatilishidagi
giyinchiliklar hisoblanadi.

Misol uchun o‘tgan zamonni olaylik. O‘zbek tilida o‘tgan zamon shakli quyidagicha:
fe’lning negiziga o‘tgan zamon -di qo‘shimchasi hamda undan keyin shaxs-son affiks
gqo‘shimchasini qo‘shamiz,

Shaxs Birlik Ko‘plik

[ ko‘rdim ko‘rdik
11 ko‘rding ko‘rdingiz
II1 ko‘rdi ko‘rdilar

[talyan tilida esa, o‘tgan zamon shakli yordamchi fe'l “avere” - “ega bo‘lmoq” yoki
“essere” - “bo'lmoq” ni o‘tgan zamonda tuslab, unga fe'llarning o‘tgan zamon shakli -
participio passatoni qo‘shish bilan yasaladi. Misol uchun,

Shaxs Birlik Ko'plik

| Ho letto Abbiamo letto
11 Hai letto Avete letto
I11 Ha letto Hanno letto

Yuqorida keltirilgan misollardan ko‘rinib turibdiki, italyan tilida yordamchi fe’llar
mavjud, ammo o‘zbek tilida bunday fe’llar mavjud emas. Shu sababli o‘tgan zamonni
o‘quvchilarga tushuntirishda, dastlab unga yordamchi fe’l hagida tushunchani berish lozim.
Keyin esa asosiy mavzuni tushuntirishga o‘tish mumkin.

4. O‘zbek tilida so‘zlashuvchilarning italyan tilini o‘rganishdagi uchraydigan yana bir
fonetik muammolardan biri, bu “i” va “e” tovushlarining joyini almashtirib talaffuz
qilishlarida. Bu holat ko‘pincha shahardan tashqarida yashovchi o‘zbeklarning
shevasi bilan bog‘liqdir, ya’'ni ular oz shevalarida “i” va “e” unlilarini joylarini

almashtirib qo‘llash natijasida, italyan tilida ham xuddi shunday muammoga duch
kelishadi. Misol uchun, Samarqand viloyatining shimoliy-g‘arbiy hududlarida

wzn

yashovchi o‘zbeklarning shevasida so‘zlashuvda “e” harfi o‘rniga ko‘p hollarda “i
unlisi ishlatiladi, misol uchun: “men” o‘rniga “min”, “mehr” - “mihr”, “seniki” -
“siniki”.

Tabiiyki, bu holat chet tilini o‘rganishda ham oz ta’sirini ko‘rsatadi. Misol uchun, italyan
tilidagi quyida keltirilgan so‘zlar ko‘p holatda yuqorida ko‘rsatilgan hudud so‘zlovchilarining
talaffuzida quyidagicha namoyon bo‘ladi:

Merenda - italyan tilida mirinda tarzida, “presente” - “prisenti”, “meglio” - “miglio”,
“marmellata” - “marmillata” kabi holatlarda ko‘p uchraydi. Bu holatni to‘g‘irlash uchun,
albatta birinchi navbatda so‘zlovchining adabiy va o'z shevasidagi farqlarni ajratishni o‘rgatish
orqali, chet tilidagi yol qo‘yiladigan talaffuzdagi xatolarni to‘g‘rilash mumkin bo‘ladi.

5. Keyingi keng tarqalgan muammolardan biri - bu urgu. O‘zbek tilida urg‘u asosan
so‘zning oxirgi bo‘g‘iniga tushadi, misol uchun: maktab, singil, sayyora, talaba,
saralangan va h.k.

Ammo italyan tilida so‘zlar urg‘uning so‘zdagi o‘rniga ko‘ra quyidagicha klassifikatsiya
gilinadi. Agar urg‘u so‘zning oxirgi bo’g‘iniga tushsa unda bunday so‘zlar - parola tronca
deyiladi: caffe, citta, lunedi, universita, gioventu

Agar urg'u so‘zning oxiridan bitta oldingi bo’g'iniga tushsa unda bunday so‘zlar - parola
piana deyiladi: casaq, libro, piede, giornale, marito, tavolino

Agar urg'u so‘zning oxiridan uchinchi bog‘iniga tushsa unda bunday so‘zlar - parola
sdrucciola deyiladi: pallido, sandalo, zucchero, antipatico, sistematico

Agar urg'u so‘zning oxiridan to‘rtinchi bog‘iniga tushsa, unda bunday so‘zlar - parola
bisdrucciola deyiladi: parlamene, scrivimelo, abitano, edificano

Shuning uchun ko‘p hollarda o‘zbek tilida so‘zlashuvchilar italyan so‘zlarini talaffuz
qilish jarayonida urg‘uni oxirgi bo‘g‘inga qo‘yishadi va shu sababli xatoga yo‘l qo‘yishadi.

Yuqorida keltirib o‘tilgan holatlar eng ko‘p uchraydigan qiyinchiliklar hisoblanadi,
ammo har bir o‘rganuvchining o‘zida ham uchraydigan boshqa muammoli holatlar ham

mavjud. Asosiysi, maqolada keltirib o‘tilgan ma’lumotlar va yechimlar italyan tilini o‘rganishda
yuzaga keladigan qiyinchiliklarni o‘rganuvchi uchun osonroq bartaraf etishga yordam beradi.

Adabiyotlar//iutepatypa/References:
1. Claudio Marazzini. Breve storia della lingua italiana. - Societa editrice il Mulino, Bologna,
2004
2. N.U.Najmiddinova - Italyan tilida artikllarning qo‘llanilishidagi fonotaktik va grammatik
o‘zgaruvchanlik hodisasining dialektlar misolidagi izohi, 9xoHoMuka u couuym, 197-199
3. Saidov Y. O‘zbek adabiy tili tarixi: o‘quv qo‘llanma - Buxoro: “Sadriddin Salim Buxoriy”
Durdona nashriyoti, 2019. - 168 b.

